
వివరాలు 2లో

జాబితా
గ్రామాల వారిగా 
రైతుల రుణమాఫీ రైతుల రుణమాఫీ 
- జాబితాను బ్యాంకులు తనిఖీ చేయాలి,  
గ్రామసభలో చర్చించాలి
- బంగారంపై ఉన్న పంట రుణాలూ 
మాఫీ, కుటుంబంలో ఒక్కరికే వర్తింపు 
రుణమాఫీపై రాష్ట్ర  వ్యవసాయశాఖ  
కసరత్తు  రెండు మూడు బ్యాంకు 
ఖాతాలున్నా రెండు లక్షలే మాఫీ
త్వరలో మార్గదర్శకాలు  
విడుదల చేయనున్న వ్యవసాయశాఖ
పీఎం కిసాన్‌ నిబంధనల ప్రకారం 
అర్హతల అమలుపై అస్పష్ట త

హైదరాబాద్‌ - ప్రభాత సూర్యుడు :

రుణమాఫీకి సంబంధించి అర్హు లైన రైతుల జాబితా సిద్ధం 
చేయాలని వ్యవసాయశాఖ సూత్రప్రాయంగా నిర్ణయించిం -
ది. ఆయా రైతుల జాబితాను బ్యాంకులతో కలిసి అధికారులు 
తయారు చేయాలని యోచిస్తోంది. అనంతరం గ్రామసభలో 
చర్చించి తుది జాబితా సిద్ధం చేస్తారని అధికారులు అంటు -
న్నారు. పంట రుణమాఫీ మార్గదర్శకాలపై వ్యవసాయశాఖ 
కసరత్తు ముమ్మరం చేసింది.  త్వరలో మార్గదర్శకాలు 
ఖరారు చేయనున్న నేపథ్యంలో అందులో ఉండాల్సిన 
అంశాలపై వ్యవసాయశాఖ అధికారులు తలమునకలయ్యా -
రు. ఈ ఏడాది ఆగస్టు  15వ తేదీనాటికి పంట రుణాలను 
మాఫీ చేయాలని ప్రభుత్వం నిర్ణయించింది. అందుకు రూ. 
31 వేల కోట్లు  ఖర్చు అవుతాయని సీఎం రేవంత్‌రెడ్డి వెల్లడిం-
చిన సంగతి విదితమే.  రుణమాఫీ మార్గదర్శకాలు త్వరలో 
విడుదలవుతాయని కూడా సీఎం ప్రకటించారు. ఈ నేపథ్యం -
లో అందులో ఎలాంటి అంశాలు చేర్చాలన్న దానిపై అధికా-
రులు చర్చి స్తున్నారు. గతంలో రుణమాఫీ అమలు సందర్భం -
గా విడు దల చేసిన మార్గదర్శకాలను కూడా అధ్యయనం 

చేస్తు న్నారు. దాదాపు అవే మార్గదర్శ కాలు ఉంటాయని 
వ్యవసాయ శాఖవర్గా లు అంటున్నాయి. పెద్దగా మార్పులు 
ఉండకపోవచ్చని అంటున్నారు. పాస్‌పుస్తకం జత చేసి 
బంగారు రుణాలు తీసుకున్న వాటికి మాత్రమే అసలు, వడ్డీ 
కలిపి ఒక్కో కుటుంబానికి రూ. 2 లక్షల వరకు మాఫీ చేయ-
నున్నారు. రైతు కుటుంబం అంటే..భార్య, భర్త, వారిపై ఆధా -
రపడి ఉన్న పిల్లలను పరిగణనలోకి తీసుకుంటారు. ఒకటి 
కంటే ఎక్కువ బ్యాంకుల్లో  పంట రుణాలు తీసుకుంటే... 
వాటిని ఒకే గొడుగు కిందకు తీసుకురానున్నారు.  
గ్రామీణ బ్యాంకుల్లో  పట్టా దారు పాస్‌ పుస్తకంతో కలిపి 
బంగారం తాకట్టు  పెట్టి పంట రుణాలు తీసుకున్న రైతులకు 
కూడా రుణమాఫీ పథకం వర్తింపజేయాలని నిర్ణయించిన-
ట్టు  సమాచారం. పట్టణ ప్రాంతాల్లో  తీసుకున్న బంగారు 
రుణాలకు ఇది వర్తించదని తెలిపారు. గతంలో ఈ తరహా 
నిబంధనలనే అమలు చేశారు. ఇప్పు డు కూడా వాటినే 
అమలు చేయనున్నారు. షెడ్యూల్డ్‌  కమర్షియల్‌ బ్యాంకులు, 
కోఆపరేటివ్‌ క్రెడిట్‌ సంస్థలు (అర్బన్‌ కోఆపరేటివ్‌ బ్యాంక్‌ల -
తో సహా), గ్రామీణ బ్యాంకులు

హైదరాబాద్ - ప్రభాత సూర్యుడు 

ఉస్మానియా ఆస్పత్రికి కొత్త భవనం నిర్మాణం సహా 
మొత్తం 8 ప్రధాన డిమాండ్‌లతో విద్యార్థి వైద్యులు రా -
ష్ట్రవ్యాప్తంగా రెండ్రోజు లుగా సమ్మె చేపట్టిన విషయం 
తెలిసిందే. వారం రోజులుగా వివిధ రూపాల్లో  నిరసన 
తెలిపిన జూడాలు.. సోమవారం నుంచి ఓపీ, ఎలక్టివ్ 
సర్జరీలను సైతం బహిష్క రించి సమ్మెబాట పట్టా రు. 
వైద్యారోగ్య శాఖ మంత్రితో జరిపిన చర్చలు అసంపూ 
ర్ణం కాగా.. డీఎంఈతో చేసి న చర్చలు సైతం విఫలం 
కావటంతో సమ్మె ఉద్ ధృతం చేశారు. అయితే మం-
గళవారం రాత్రి మరోసారి డీఎంఈ, ఆరోగ్య శాఖ 
అధికారులతో అర్ధరాత్రి వరకు జూడాల చర్చలు 

జరిపారు. ఈ నేపథ్యంలో పలు హామీల అమలుకు 
ప్రభుత్వం వాగ్దా నం చేయడంతో సమ్మె తాత్కాలి-
కంగా నిలిపివేస్తున్నట్లు  జూడాలు ప్రకటించారు. 
గాంధీ, ఉస్మానియా ఆసుపత్రుల్లో  జూడాల వసతి 
భవనాల నిర్మాణం, వసతి భవనాలకు నిధుల 
విడుదల, కాకతీయ వర్సిటీ లో రోడ్ల మరమ్మతుల-
కు నిధుల మంజూరుకు ప్రభుత్వం హామీ ఇచ్చింది. 
మరోవైపు ఇవాళ రెండు జీవోలు విడుదల చేస్తా -
మని హామీ ఇవ్వడంతో సమ్మెను తాత్కాలికంగా 
విరమిస్తు న్నట్లు  జూడాలు పేర్కొన్నా రు. జీవోలు 
విడుదల కాకపోతే రేపు తిరిగి సమ్మె ప్రారంభిస్తామని 
 హెచ్చరించారు.

తాత్కాలికంగా సమ్మె విరమించిన 

జూ"డా"లు 
డీఎంఈ, ఆరోగ్య శాఖ అధికారులతో 
అర్ధరాత్రి వరకు జూడాల చర్చలు 
పలు హామీల అమలుకు ప్రభుత్వం వాగ్దా నం 

సమ్మె తాత్కాలికంగా  
నిలిపివేస్తు న్నట్లు  జూడాలు ప్రకటన

హైద‌రాబాద్, ప్రభాత సూర్యుడు :క‌ల్యాణ‌ల‌క్ష్మి 
చెక్కుల పంపి ణీలో ఆల‌స్యం ఎందుకు చేస్తు న్నార‌ని 
రేవంత్ రెడ్డి స‌ర్కార్‌పై హైకోర్టు  తీవ్ర ఆగ్ర‌హం 
చేసింది. కల్యాణలక్ష్మి, షాదీ ముబారక్ చెక్కుల‌ను 
మంత్రి పొన్నం ప్ర‌భాక‌ర్ పంచనివ్వడం లేదని. 
అధికారులు చెక్కులు పంపిణీ చేయ‌ కుండా మంత్రి 
ఆపుతున్నారని హైకోర్టు లో ఎమ్మెల్యే పాడి కౌశిక్ 
రెడ్డి పిటిష‌న్ దాఖ‌లు చేశారు. చెక్కులు పంపిణీ 

చేయ‌కుంటే బౌన్స్ అయ్యే ప్రమాదం ఉందని, 
త్వరగా పంచడానికి అను మతులు ఇప్పించాలని 
కౌశిక్ రెడ్డి కోర్టు ను అభ్య‌ర్థించారు.ఈ పిటిష‌న్ ను 
విచారించిన కోర్టు  చెక్కులను పంపిణీ 
చేయకుండా ఎందుకు అడ్డుకుంటు న్నారని 
అధికారులను కోర్టు  ప్రశ్నించింది. చెక్కుల 
పంపిణీలో ఎందు కు ఆలస్యమైందో చెప్పాలని 
అధికారులకు కోర్టు  ఆదేశాలు జారీ చేసింది.

తెలంగాణ హోం మినిష్ట ర్ గా 

పొంగులేటి ?

న్యూఢిల్లీ - ప్రభాత సూర్యుడు :గత 
కొద్ది రోజులుగా తెలంగాణలో లా 
అండ్ ఆర్డర్ అదుపుతప్పినట్లు గా వి -
పక్షాలు ఆరోపిస్తున్నాయి. అందుకు 
అనుగుణంగా క్యాబినెట్ విస్తరణకు 
సిఎం రేవంత్ రెడ్డి ఢిల్లీ పర్యటనకు 
వెళ్లిన సంగతి తెలిసిందే. అయితే 
క్యాబినెట్ విస్తరణలో భాగంగా 
మంత్రి పొంగులేటి కి హోంశాఖ 
అదనపు బాధ్యతలు కేటాయించే 

విధంగా రేవంత్ రెడ్డి అధిష్టా న పెద్ద -
లతో చర్చించినట్లు గా సమాచారం. 
అధిష్టా నం ఈ ప్రతిపాదనను 
ఆమోదిస్తే పొంగులేటిని హోమ్ 
మినిస్టర్ గా ప్రకటించే అవకాశం 
ఉంది. ఒకవేళ పొంగులేటికి హోమ్ 
మినిస్టర్ గా అదనపు బాధ్యతలు 
కేటాయిస్తే ఇది తాత్కాలికమా లేక 
అలాగే కంటిన్యూ చేస్తారా అన్నది 
వేచి చూడాల్సిందే.

జగిత్యాల - ప్రభాత సూర్యుడు ఆంధ్రప్రదేశ్‌ రాష్ట్ర  డిప్యూటీ సీఎం కొణిదల పవన్‌ కళ్యాణ్‌ ఈనెల 29న 
జగిత్యాల జిల్లా  కొండగట్టు  కు రానున్నారు. గతంలో  కొండగట్టు  అంజన్న ను దర్శించుకుని పవన్‌ కళ్యాణ్‌ 
వారాహి వాహనానికి పూజలు నిర్వహించి ఆంధ్రప్రదేశ్‌ లో పర్యటించిన విషయం విదితమే.ఇటీవల 
ఆంధ్రప్రదేశ్‌ లో జరిగిన ఎన్నికల్లో  ఎన్‌డిఏ కూటమి భారీ విజయం సాధించడం, ఉపముఖ్య మంత్రిగా 
పవన్‌ కళ్యాణ్‌ బాధ్యతలు స్వీకరించారు. భారీ విజయాన్ని సొంత చేసుకోవడంతో కొండగట్టు  ఆంజనేయ 
స్వామిని దర్శించుకుని మొక్కులు చెల్లించాలని పవన్‌ కళ్యాణ్‌ నిర్ణయించుకొని కొండగట్టు  పర్యటనకు 
శ్రీకారం చుట్టా రు.పవన్‌ రాక కన్ఫామ్‌ కావ డంతో ఆయన అభిమానులు ఏర్పాట్ల లో నిమగ్నమయ్యారు.

కొండగట్టు కు ఏపీ డిప్యూటీ సీఎం 

పవన్‌ కళ్యాణ్‌

క‌ళ్యాణ లక్ష్మీ చెక్కుల పంపిణీలో ఆలస్యమెందుకు
- రేవంత్ సర్కార్ కు హైకోర్టు  మొట్టి కాయలు వరుసగా రెండోసారి లోకసభ 

స్పీకర్‌గా ఓంబిర్లా

న్యూ ఢిల్లీ - ప్రభాత సూర్యుడు  
18వ లోక్‌సభ స్పీకర్‌గా ఓం బిర్లా  
ఎన్నికయ్యారు. రెండు రోజుల నుంచి 
నడుస్తు న్న ఉత్కంఠకు నేటితో 
తెరపడిరది. లోక్‌సభ సమావేశమైన 
వెంటనే మిగిలిన సభ్యులతో ప్రమాణం 
చేయించిన ప్రొటెం స్పీకర్‌ లోక్‌సభ 
స్పీకర్‌ ఎన్నిక ప్రక్రియను 
ప్రారంభించారు. దీనికి సంబంధించిన 
తీర్మానాన్ని ప్రధానమంత్రి నరేంద్రమోదీ 
ప్రవేశ పెట్టా రు. దీనిపై అధికార 
ప్రతిపక్షాల నుంచి సభ్యులు అమోదం 
తెలపడం తిరస్కరించడం చేశారు. 
ఇందులో తెలుగు ఎంపీలు రామ్మోహన్‌, 
బాలశౌరి, శ్రీకృష్ణ దేవరాయులు ఓం 
బిర్లా కు మద్దతుగా నిలిచారు. 

	 బ్లా క్‌ బుక్‌లో మొదటి పేరు 

మొదటిపేజీ తరువాయి.. అంతకు ముందు స్పీకర్‌గా ఓం బిర్లా ను ప్రతిపాదిస్తూ 
ప్రధాని నరేంద్ర మోదీ లోక్‌సభలో తీర్మానం ప్రవేశ పెట్టా రు. ఈ తీర్మానాన్ని కేంద్ర 
రక్షణ శాఖ మంత్రి రాజ్‌నాథ్‌ సింగ్‌తో సహా పలువురు ఎన్డీయే ఎంపీలు బలపరి -
చారు.మరోవైపు ఇండియా కూటమి తరఫున కె.సురేష్‌ పేరును ప్రతిపాదించారు. 
దీంతో స్పీకర్‌ ఎన్నిక ప్రక్రియను ప్రారంభించారు. ఎంపీలు మూజువాణి ఓటుతో 
స్పీకర్‌గా ఓంబిర్లా ను ఎన్నుకున్నారు.18వ లోక్‌సభ స్పీకర్‌ పదవికి ఓం బిర్లా ను 
ఎన్‌డిఎ తన అభ్యర్థిగా ప్రకటించింది. భారతీయ జనతా పార్టీ సీనియర్‌ నాయ -
కుడిగా, 17వ లోక్‌సభలో స్పీకర్‌ పదవిని కూడా నిర్వహించారు. రాజస్థా న్‌లోని 
కోట బుండి స్థా నం నుంచి ఆయన మూడోసారి ఎంపీగా ఎన్నికయ్యారు. లోక్‌సభ 
స్పీకర్‌ ఎన్నికలో ఓం బిర్లా  గెలించి చరిత్ర సృష్టించారు. దేశ చరిత్రలో ఇప్పటి వరకు 
వరుసగా రెండు సార్లు  స్పీకర్‌గా ఎన్నికై ఘనత సాధించారు.రెండోసారి లోక్‌సభ 
స్పీకర్‌గా ఎన్నికైన ఓం బిర్లా ను ప్రధానమంత్రి మోదీ అభినందించారు. ఆయన్ని 
సభాపతి స్థా నంలో కూర్చోబెట్టిన తర్వాత మాట్లా డిన ప్రధానమంత్రి... ‘సభ మొత్తా-
న్ని అభినందిస్తున్నాను. రాబోయే ఐదేళ్లలో విూరు మాకు మార్గనిర్దేశం చేస్తారని 
మేమంతా నమ్ముతున్నాము. అని అన్నారు.

వరుసగా రెండోసారి లోకసభ 
స్పీకర్‌గా ఓంబిర్లా

కొత్త రికార్డులు సృష్టిస్తున్నాం: ప్రధాని మోదీ
రాబోయే ఐదేళ్లలో అందరికీ మార్గనిర్దేశనం చేస్తా రని మేమంతా 
నమ్ముతున్నాం’ అని ప్రధాని మోదీ అన్నారు. వినయంగా, చాకచక్యంగా 
వ్యవహరించే వ్యక్తి విజయవంతమైన వ్యక్తితో సమానమని శాస్త్రా లు 
చెబుతున్నాయని గుర్తు  చేశారు. రెండోసారి స్పీకర్‌గా బాధ్యతలు చేపట్టి  
సరికొత్త  రికార్డులు సృష్టించారన్నారు. ఐదేళ్ల పదవీకాలం పూర్తౌ ెన 
తర్వాత బలరాం జాఖర్‌కు రెండోసారి స్పీకర్‌ బాధ్యతలు అప్పగించారు. 
వారి తర్వాత ఆ అవకాశం దక్కించుకున్న వ్యక్తి బిర్లా  అంటూ కితాబు 
ఇచ్చారు. విూరు విజయం సాధించారని అన్నారు.

హైదరాబాద్‌ - ప్రభాత సూర్యుడు మంత్రి పొన్నం 
ప్రభాకర్‌ తనకు లీగల్‌ నోటీసులు పంపారని బిఆ-
ర్‌ఎస్‌ ఎంఎల్‌ఎ కౌశిక్‌ రెడ్డి తెలిపారు. వెంకటేశ్వ-
రస్వామి గుడికి వచ్చి పొన్నం ప్రమాణం చేయాలని 
తాను సవాల్‌ చేశానన్నారు. ఫ్లైయాష్‌ వ్యవహా-
రంలో జూబ్లీహిల్స్‌ వెంకటేశ్వరస్వామి గుడిలో 
ప్రమాణం చేద్దా మని మంత్రి పొన్నం ప్రభాకర్‌కు 
కౌశిక్‌రెడ్డి సవాల్‌ విసిరారు. మంగళవారం తన 
స్వగ్రామంలో దేవుడి సాక్షిగా ప్రమాణం చేశానని, 
పొన్నం రాలేదంటే అవినీతి చేసినట్టు  అర్థమవు -

తోందన్నారు. బ్లా క్‌ బుక్‌లో మొదటి పేరు మంత్రి 
పొన్నం ప్రభాకర్‌దేనని కౌశిక్‌ రెడ్డి ప్రకటించారు. 
కెసిఆర్‌ అధికారంలోకి రాగానే పొన్నం ప్రభాకర్‌ 
తిన్న వంద కోట్ల అవినీతి కక్కిస్తామన్నారు. ఆరు 
గ్యారెంటీల పేరుతో కాంగ్రెస్‌ పార్టీ అధికారంలోకి 
వచ్చి ఆరు స్కాములు చేసిందని, కానీ ఆరు గ్యా-
రెంటీలు మాత్రం అమలు కావడం లేదని ధ్వజ-
మెత్తారు. అవినీతికి పాల్పడుతున్న అధికారులకు 
మంత్రులకు మళ్లీ బ్లా క్‌ డేస్‌ రాక తప్పదని కౌశిక్‌ 
రెడ్డి హెచ్చరించారు.

ఆరు గ్యారెంటీల పేరుతో అధికారంలోకి వచ్చి 

ఆరు స్కాములు చేసింది

హైదరాబాద్‌ - ప్రభాత సూర్యుడు రైతు భరోసాపై 
తెలంగాణ ప్రభుత్వం కీలక నిర్ణయాలు తీసుకుంది. 
వ్యవసాయ, మార్కెటింగ్‌, చేనేత, జౌళి శాఖల 
అధికారులతో, డాక్టర్‌ బీఆర్‌ అంబేద్కర్‌ రాష్ట్ర సచి-
వాలయంలో ఉపముఖ్యమంత్రి భట్టి విక్రమార్క 
వ్యవసాయ మార్కెటింగ్‌ చేనేత జౌలి శాఖల అధి-
కారులతో వార్షిక బడ్జెట్‌ ప్రతిపాదనలపై సవిూక్ష 
సమావేశం నిర్వహించారు. ఈ సవిూక్ష సమావే -
శానికి వ్యవసాయ శాఖ మంత్రి తుమ్మల నాగేశ్వర-
రావు, ఫైనాన్స్‌ స్పెషల్‌ చీఫ్‌ సెక్రటరీ రామకృష్ణారా -
వు, వ్యవసాయ శాఖ ప్రిన్సిపల్‌ సెక్రెటరీ రఘునం-
దన్‌ రావు మరియు తదితరులు హాజరయ్యారు. 
వార్షిక బడ్జెట్‌ ప్రతిపాదనలపై మంత్రులు భట్టి 
విక్రమార్క, తుమ్మల నాగేశ్వరరావు చర్చించారు. 
అనంతరం విూడియాతో ఈ సవిూక్షలో చర్చించిన 
విషయాలను విూడియాకు ఉపముఖ్యమంత్రి భట్టి 
విక్రమార్క వెల్లడించారు. ఈ సందర్భంగా భట్టి 
విక్రమార్క మాట్లా డుతూ. గత ప్రభుత్వం అధికా -
రంలోకి వచ్చిన నాటి నుంచి రాష్ట్రంలో నిలిపివేసిన 
వ్యవసాయ పథకాలు ఏంటి. అందుకు గల కారణా -
లను వ్యవసాయ అధికారులను అడిగి తెలుసుకు -
న్నారు. పంటల భీమాలో కేంద్ర, రాష్ట్ర ప్రభుత్వాల 
వాటాలు. రాబోయే సీజన్‌కు పంటల భీమాకు 
సంబంధించి పిలవాల్సిన టెండర్లపై చర్చించారు. 
రాష్ట్రంలో ఉమ్మడి జిల్లా ల్లో  ఉన్న వ్యవసాయ కళాశా -
లలు, ఇప్పటికీ కళాశాలలు లేని జిల్లా ల వివరాలను 
డిప్యూటీ సీఎం సమావేశంలో తీసుకున్నారు. సీడ్‌ 
డెవలప్మెంట్‌ కార్పొరేషన్‌ కార్యకలాపాలపై ఆరా 
తీశారు. వ్యవసాయ కళాశాలలో విత్తన అభివృద్ధి 
తీరుపై చర్చించారు. రైతు సంక్షేమం కోసం పెద్ద 
ఎత్తున నిధులు ఖర్చు చేస్తున్నాం. అయితే వ్యవసా -
యం అభివృద్ధికి చేపట్టా ల్సిన చర్యల పైన దృష్టి 
సారించాల్సిన అవసరం ఉందని డిప్యూటీ సీఎం 
తెలిపారు. వ్యవసాయ రంగం అభివృద్ధి చెందితే 
ఉత్పత్తుల పెరిగి రాష్ట్ర ఖజానాకు, రైతులకు 
ఆర్థిక ప్రయోజనం చేకూరుతుందని తెలిపారు. 
రాష్ట్ర ఖజానాకు అత్యధిక ఆదాయం సమకూర్చే 
రంగాలు.  ప్రభుత్వం తదితర రంగాలపై చేస్తున్న 

ఖర్చులను డిప్యూటీ సీఎం అధికారుల ద్వారా విచా -
రించారు. ఇక రైతు భరోసాకు సంబంధించి రైతుల 
అభిప్రాయం ఎలా ఉంది, ఏ విధంగా ముందుకు 
పోతే మంచిదనే విషయాలను రైతుల ద్వారానే 
తెలుసుకుంటే మంచిదని, రాష్ట్రవ్యాప్తంగా అభి-
ప్రాయ సేకరణ చేసి రైతులను భాగస్వాములను 
చేయాలని, అందులో మంత్రులు కూడా పాల్గ ొంటే 
కార్యక్రమం మరింత ప్రయోజనాత్మకంగా 
ఉంటుందని డిప్యూటీ సీఎం తెలిపారు. డ్రిప్‌ ఇరి-
గేషన్‌కు నిధులు కేటాయిస్తే ప్రయోజనకరంగా 
ఉంటుందని వ్యవసాయ అధికారులు అభిప్రాయం 
వ్యక్తపరిచారు. రైతు రుణమాఫీ, రైతు భరోసా, రైతు 
భీమా పథకాలకు ఇప్పటివరకు చేస్తున్న ఖర్చు, 
ఎన్నికల్లో  ఇచ్చిన హావిూల్లో  భాగంగా రాబోయే 
రోజుల్లో  పెరుగుతున్న బడ్జెట్‌పై సవిూక్ష చేశారు. 
. రాష్ట్రంలో అమల్లో  ఉన్న నేతన్న చేయూత, నేతన్న 
భీమా పథకాలు ఇందులో కేంద్ర ప్రభుత్వ వాటా 
తదితర అంశాలపై చర్చించారు. సిరిసిల్ల కో`ఆప -
రేటివ్‌ సొసైటీ, టెక్స్‌ టైల్‌ వ్యాపారస్తులు ప్రభుత్వం 
నుంచి ఏ పద్ధతిలో ప్రయోజనం పొందుతున్నారు 
తదితర వివరాలను అధికారులు సమావేశంలో వి -
వరించారు. కేంద్ర ప్రభుత్వంతో మ్యాచింగ్‌ ద్వారా 
వచ్చే పథకాలు, నిధులు సద్వినియోగం చేసుకోవా -
లని వ్యవసాయ శాఖ మంత్రి తుమ్మల నాగేశ్వరరా-
వు అధికారులకు తెలిపారు. సమావేశంలో స్పెషల్‌ 
సీఎస్‌ రామకృష్ణారా వు, వ్యవసాయ శాఖ ప్రిన్సిపల్‌ 
సెక్రెటరీ రఘునందన్‌ రావు, ఆర్థిక శాఖ అడిషనల్‌ 
సెక్రెటరీ హరిత, డిప్యూటీ సీఎం స్పెషల్‌ సెక్రటరీ 
కృష్ణ భాస్కర్‌ తదితరులు పాల్గొన్నా రు.

హైదరాబాద్ - ప్రభాత సూర్యుడు 

తెలంగాణలో అధికారంలోకి వచ్చిన కాంగ్రెస్‌ ప్రభుత్వం.. 
ఎన్నికల వేళ ఇచ్చిన హామీలన్నింటిని ఒక్కోక్కటిగా అమలు 
చేసుకుంటూ వెళ్తుంది. అధికారంలోకి రాగానే ముందుగా 
వెంటనే మహిళలకు ఆర్టీసీ బస్సుల్లో  ఉచిత ప్రయాణం 
పథకం అమలు చేసింది. ఆ తర్వాత ఆరోగ్యశ్రీ మొత్తాన్ని 
10 లక్షల రూపాయలకు పెంచింది. ఆ తర్వాత మహాలక్ష్మి 
పథకంలో భాగంగా పేద కుటుంబాలకు 200 యూనిట్ల 
ఉచిత కరెంట్‌తో పాటు.. రూ. 500లకే గ్యాస్ సిలిండర్ 
హామీలను ప్రారంభించారు. ఈ ఏడాది అనగా 2024, 
మార్చి 1వ తేదీ నుంచి ప్రజలకు ఈ రెండు హామీలు అందు -
బాటులోకి వచ్చాయి. ఇక మహాలక్ష్మి పథకంలో మరో స్కీం 
పెండింగ్‌లో ఉంది. అదే 18 ఏళ్లు  నిండిన మహిళలందరికి 
నెలకు 2500 రూపాయలు ఇచ్చే స్కీం. త్వరలోనే దీన్ని 
అమలు చేయబోతున్నట్లుగా  కాంగ్రెస్‌ సర్కార్‌ ప్రకటించిం -
ది. అలానే తెల్ల రేషన్‌ కార్డు ల మంజూరుకు సంబంధించి 
కూడా కీలక నిర్ణయం తీసుకోబోతున్నట్లు  తెలుస్తోంది.
పెండింగ్‌ హామీల అమలకు రెడీ అయ్యింది క్రాంగెస్‌ 
సర్కార్‌. ఇన్నాళ్లు  ఎన్నికల కోడ్‌ అమల్లో  ఉండటంతో.. పలు 
హామీల అమలు ఆగిపోయింది. ఇప్పుడు అది పూర్తవ్వడం-
తో.. హామీల అమలు దిశగా అడుగులేస్తోంది. పలు హమీల 
అమలుకు సంబంధించిన విధివిధానాలు సిద్ధం చేస్తోంది. 
ఈ క్రమంలో మరో రెండు నెలల్లోగా  అనగా జూలై, ఆగస్టు  
నాటికి మహిళలకు నెలకు 2500 రూపాయలతో పాటుగా 

తెల్ల రేషన్‌ కార్డు ల మంజూరు ఉండబోతున్నట్లు  తెలుస్తోం-
ది. రానున్న రెండు నెలల్లోగా  ఈ స్కీమ్ అమలు చేయాలని 
సర్కార్‌ భావిస్తోందట.రాష్ట్రంలో కాంగ్రెస్‌ ప్రభుత్వం అమలు 
చేయబోయే అనేక పథకాలకు తెల్ల రేషన్‌ కార్డు  కీలకం 
కానుంది. అందుకే వాటి మంజూరుకు రెడీ అవుతున్నారు. 
అధికారులు ఇంటింటి సర్వే చేసి తెల్ల రేషన్ కార్డు  కలిగి ఉన్న 
మహిళలకు ప్రతి నెల 2500 రూపాయలు అందేలా చర్యలు 
తీసుకోబోతున్నారట. 18 ఏళ్ళు నిండిన ప్రతి పేద మహిళకు 
ఈ స్కీం వర్తించేలా మార్గదర్శకాలు రూపొందిస్తున్నారట. 
మహాలక్ష్మి పథకానికి తెల్ల రేషన్ కార్డుతో  లింక్ ఉండటంతో 

ముందుగా కొత్త రేషన్ కార్డు లు జారీ చేసి ఆ తర్వాత ఈ స్కీం 
అమలు చేయాలని ప్రభుత్వం భావిస్తోన్నట్లు  తెలుస్తోంది. 
ఇక రానున్న రెండు నెలల్లో  ఈ ప్రక్రియ పూర్తి కానుందని 
తెలుస్తోంది.నిజానికి తెల్ల రేషన్ కార్డు ల కోసం తెలంగాణ 
ప్రజలు ఎంతగానో ఎదురు చూస్తున్నారు. రెండు నెలల్లో  
వీటిని అమలు చేస్తే.. జనాలకు ఎంతో ఊరట కలగనుంది. 
అలానే మహాలక్ష్మి స్కీమ్ అందరికీ వర్తించకపోవచ్చని ప్రభు -
త్వ వర్గా లు చెబుతున్నాయి. తెల్ల రేషన్ కార్డు  ఉన్నా కూడా.. 
ప్రభుత్వం నుంచి ఎలాంటి ఫింఛను పొందని మహిళలకు 
మాత్రమే ఈ సాయం అందుతుందని అంటున్నారు.

తెలంగాణ ప్రజలకు 
సర్కార్ డబుల్ ధమాకా 
2 నెలల్లో  కొత్త  రేషన్ కార్డులు        ప్రతి మహిళకు నెలకు రూ.2500 

రైతు భరోసాపై ప్రజాభిప్రాయ సేకరణ

హైదరాబాద్‌ - ప్రభాత సూర్యుడు తెలంగాణ కాంగ్రె-
స్‌లో ముసలం రేపిన కాంగ్రెస్‌ ఎమ్మెల్సీ జీవన్‌రెడ్డికి 
అధిష్ఠా నం నుంచి పిలుపు వచ్చింది. దీంతో ఆయన 
ఢిల్లీ బయల్దేరి వెళ్తున్నారు. గత రెండు రోజులుగా 
తెలంగాణ సీఎం, పీసీసీ చీఫ్‌ రేవంత్‌ రెడ్డి కూడా ఢల్లీిలో-
నే ఉన్నారు. ఈ టైంలో రాష్ట్రంలో జీవన్‌ రెడ్డి హడావుడి 
చేయడంతో కొంత గందరగోళం నెలకొంది.  దీంతో 
జోక్యం చేసుకున్న అధినాయకత్వం ఆయన్ని ఢిల్లీకి 
పిలిచింది. తెలంగాణ కాంగ్రెస్‌ వ్యవహారా ఇన్‌ఛార్జ్‌  దీపాదాస్‌ మున్షీ ఫోన్‌ చేసి 
ఢిల్లీకి రావాలని కబురు పెట్టా రు. కనీస సమాచారం లేకుండా జగిత్యాల బీఆర్‌ఎస్‌ 
ఎమ్మెల్యే సంజయ్‌ కుమార్ ను  కాంగ్రెస్లో కి తీసుకోవడంతో తీవ్ర మనస్తాపానికి 
గురయ్యారు. పదేళ్లుగా  జగిత్యాలలో తాను సంజయ్‌ కుమార్‌ పై పోరాడుతూం-
టే..  తనకు తెలియకుండా ఆయనకు కాంగ్రెస్‌ కండువా కప్పారని అసంతృప్తితో 
ఉన్నారు.  తన ఎమ్మెల్సీ పదవికి రాజీనామా చేయడానికి సిద్ధమయ్యారు. అయితే  
జగిత్యాలలో ఉన్న జీవన్‌ రెడ్డిని  మంత్రి శ్రీధర్‌ బాబు, విప్లు ఆది శ్రీనివాస్‌, అడ్లూ రి 
లక్ష్మణ్‌ కలిసి బుజ్జగించారు. అయినా  వెనక్కి తగ్గని జీవన్‌ రెడ్డి జూన్‌ 25న  హైద-
రాబాద్‌ వచ్చారు.  తాను ఎమ్మెల్సీ పదవికి రాజీనామాచేసి వ్యవసాయం  చేసుకుం -
టానని ఆయన అంటున్నారు. ఎమ్మెల్సీ పదవికి రాజీనామా చేసి, ఆ లేఖను మండలి 
చైర్మన్‌ గుత్తా సుఖేందర్‌ రెడ్డికి ఇవ్వాలని నిర్ణయించుకున్నారు. కానీ చైర్మన్‌ నల్గ ొండ 
జిల్లా  టూర్‌ లో ఉండడంతో  జూన్‌ 26 రాజీనామా లేఖ ఇవ్వాలని డి సైడ్‌ అయ్యారు.  
ఇవాళ ఢిల్లీ  కాంగ్రెస్‌  అధిష్టా నం నుంచి ఫోన్‌ రావడంతో జీవన్‌ రెడ్డి,  విప్‌ అడ్లూ రితో 
కలిసి ఢిల్లీ  వెళ్లా రు.చేరికల విషయంలో జాగ్రత్తగా ఉండాలని పీసీసీ నాయకత్వా-
న్ని ఢిల్లీ పెద్దలు  ఆదేశించినట్లుగా  తెలుస్తోది. చేరికలతో పార్టీకి బలం పెరగాలి 
తప్ప, కొత్త సమస్యలు రావద్దని రాష్ట్ర నేతలకు సూచించారు. చేరికల సమయంలో 
సంబంధిత నియోజకవర్గా ల నేతలకు సమాచారం ఇవ్వాలని చేరికలపై పీసీసీ నా-
యకత్వానికి హై కమాండ్‌ దిశా నిర్దేశం చేసినట్టు   ప్రచారం జరుగుతోంది.  జీవన్‌ 
రెడ్డి సీనియర్‌ నేత. అయితే తెలంగాణ ఉద్యమం ఊపందుకున్న తర్వాత ఆయన 
ఆ గాలిలో గెలవలేకపోయారు.  గత అసెంబ్లీ ఎన్నికల్లో  గెలవలేదు. నిజామాబాద్‌ 
పార్లమెంట్‌ సీటు ఇచ్చినా గెలవలేదు. తన సీనియార్టీని గుర్తించి.. మంత్రి పదవి 
ఇస్తారని అనుకున్నా ప్రయోజనం లేకపోవడంతో పాటు.. తన ప్రత్యర్థిని పార్టీలో 
చేర్చుకోవడంతో ఆయన ఫీలయ్యారు.

జీవన్‌ రెడ్డి కి  కాంగ్రెస్ అధిష్టా నం పిలుపు 

త్వరలో ఆర్టీసీ బస్సుల్లో 

డిజిటల్ సేవలు
హైదరాబాద్ - ప్రభాత సూర్యుడు తెలంగాణ 
లో త్వరలోఆర్టీసీ డిజిటల్లో కి అడుగుపెట్ట 
బోతోంది. ఆర్టీసీ బస్సుల్లో  ఇక నుంచి 
చిల్లర కోసం తిప్పలు పడాల్సిన అవసరం 
ఉండదు. ఎందుకంటే మరికొన్ని రోజుల్లో నే 
ఆర్టీసీ బస్సుల్లో డి జిటల్ సేవలను 
అందుబాటులోకి తీసుకువచ్చేందుకు 
ప్రక్రియను స్పీడప్ చేసింది ఆర్టీసీ. 
బస్సుల్లో నూ గూగుల్ పే, ఫోన్ పే, డెబిట్, 
క్రెడిట్, పేటీఎం వంటి స్వైపింగ్ పేమెంట్స్ 
విధానాలతో టికెట్లను జారీ చేయను  
న్నారు. సాధారణంగా బస్సు టికెట్ల జారీలో 
చిల్లర భయం ఉంటుంది. ఈ విషయంలో 
కండక్టర్లు నానా  తిప్పలు పడుతుంటారు. 
ఇలాంటి పరిస్థితుల్లో  ఆన్ లైన్ 
చెల్లింపులను ప్రోత్సహించి టికెట్ జారీ 
చేయడానికి గ్రేటర్ ఆర్టీసీ అధికారులు 
కసరత్తు  షురూ చేశారు.  
పైలెట్ ప్రాజెక్టుగా బండ్లగూడ డిపో 
 ఆర్టీసీ డిజిటల్ సేవల్లో  భాగంగానే 
బండ్లగూడ డిపోను పైలెట్ ప్రాజెక్టుగా 
ఎంపిక చేశారు. 70 బస్సుల్లో  టికెట్ జారీ 
పరికరాలను కండక్టర్లకు అందించారు. 20 
రోజుల నుంచి డిజిటల్ చెల్లింపులతోనే 
టికెట్లు ఇస్తున్నారు. ఆ యంత్రాల 
పనితీరులో ఏమైనా లోపాలు ఉన్నా.ఎంత 
సమయంలోపు పేమెంట్ అవుతోంది..
స్కాన్ చేయడంలో ఏవైనా ఇబ్బందులు 
ఉన్నాయా వంటి టెక్నికల్ ఇష్యూస్ పై 
ఆర్టీసీ స్టడీ చేస్త ోంది. ఈ ప్రాజెక్టులో 
ఎలాంటి ఇబ్బందులు రావడం లేదు. దీంతో 
నగర వ్యాప్తంగా డిజిటల్ చెల్లింపుల 
ప్రక్రియను తీసుకురాబోతోంది ఆర్టీసీ.

రాష్ట్ర  వ్యాప్తంగా సాగు భూముల సర్వే
హైదరాబాద్ - ప్రభాత సూర్యుడు తెలంగాణలో వ్యవసాయ భూముల సర్వే చేపట్టను -
న్నారు. రైతు భరోసా అమలు కోసం భూసర్వే చేపట్టనున్న అగ్రికల్చర్‌ డిపార్ట్‌మెం -
ట్ వెల్లడించింది. తెలంగాణ వ్యాప్తంగా సాగు భూమి, సాగులో లేని భూముల సర్వే 
నిర్వహించనున్నారు.ఏ పథకమైనా అర్హు లకు మాత్రమే అందాలి. అప్పుడే కదా.. 
టాక్స్ పేయర్స్ మనీకి విలువ ఉంటుంది. గత బీఆర్ఎస్ ప్రభుత్వ హయాంలో రైతు 
బంధు పథకం నిధులు పక్కదారి పట్టా యి అంటున్న కాంగ్రెస్ ప్రభుత్వం.. రైతు 
భరోసా పథకాన్ని మాత్రం.. అలా నీరు గార్చే ప్రసక్తే లేదు అంటోంది. అనర్హు లను 
ఏరివేసి.. నిజమైన రైతులకే దాన్ని అమలుచేస్తామంటోంది. పూర్త పారదర్శకంగా 
ఈ స్కీమ్ అమలుచేస్తామని తెలిపింది.ఈ స్కీమ్‌కి సంబంధించి ప్రభుత్వం గ్రామాల 
వారీగా సాగు భూమి ఎంత, రియల్ ఎస్టేట్ భూములు ఎన్ని ఉన్నాయి, కొండలు, 
గుట్టలు ఎన్ని ఉన్నాయి, సాగులో లేని దేవాదాయ, వర్ఫ్ భూములు ఏవి ఉన్నాయి 
వంటి వివరాల్ని సేకరించేందుకు వ్యవసాయ శాఖ పూర్తిస్థా యిలో 3 రోజులుగా 
సర్వే చేపట్టనుంది.  వచ్చే వారంలో ఈ సర్వే పూర్తవుతుంది. బీఆర్ఎస్ ప్రభుత్వం 
రైతుబంధు పేరుతో ప్రతి రైతుకూ ఎకరాకీ ఏడాదికి రూ.10 వేల చొప్పున పెట్టు బడి 
సాయం ఇచ్చింది. కాంగ్రెస్ పార్టీ రూ.15 వేలు ఇస్తామని హామీ ఇచ్చింది. రైతులకు, 
కౌలురైతులకు కూడా సంవత్సరానికి ఎకరాకి రూ.15 వేల చొప్పున ఇస్తామని ఎన్ని -
కల మ్యానిఫెస్టో లో తెలిపింది. అలాగే.. రైతు కూలీలకు సంవత్సరానికి ఎకరానికి 
రూ.12,000 చొప్పున ఇస్తామంది. కానీ ఇంకా ఈ స్కీమ్ అమలు కాలేదు.

భూపాలపల్లి - ప్రభాత సూర్యుడు జయశంకర్‌ భూపాలపల్లి 
జిల్లా  కాళేశ్వరం ప్రాజెక్టు లోని మేడిగడ్డ లక్ష్మీ బ్యారేజీని ఇం-
జనీరింగ్‌ చీఫ్‌  బృందం పరిశీలించారు. నేషనల్‌ డ్యాం సేఫ్టీ 
అథారిటీ ఆదేశాల మేరకు ఈఎన్సీ అనిల్‌ కుమార్‌ నేతృత్వంలో 
సి డి ఓ సెంట్రల్‌ డిజైన్‌ ఆర్గనైజేషన్‌ ఆరుగురు సభ్యుల బృందం 
కలిసి మేడిగడ్డ బ్యారేజీని సందర్శించి క్షేత్ర స్థా యిలో పరిశీలిం-
చారు.బ్యారేజి పై కుంగిన వంతెన, ఏడవ బ్లా క్‌ లో దెబ్బతిన్న 
పియర్స్‌ ను పరిశీలించి, కుంగుబాటు గల కారణాలను అడిగి 
,వాటి యొక్క పుటేజీలను సేకరించారు. ఇటీవల ఏర్పడిన 
బోరియా ప్రాంతం మరియు కుంగిన పియర్స్‌, గేట్ల స్థితిగతు-
లను క్షుణంగా పరిశీలన చేసి వాటి ఫుటేజీలను సేకరించారు. 
మేడిగడ్డ బ్యారేజీ ఎగువ, దిగువ ప్రాంతంలో ఉన్న తాజా 
పరిస్థితులను పరిశీలించారు. బ్యారేజ్‌ లోని 15 నుంచి 21 వ 
పియర్ల, గేట్ల వద్ద ఇసుక మేటలను అధికారులు తొలగించారు. 

గేట్ల రిపేరు పనులను పరిశీలించారు.20,21 పియర్ల మధ్య 
లో యంత్రాల ద్వారా  కౌంటింగ్‌ పనులను చేస్తున్నారు. భూగ -
ర్భంలో ఎంతవరకు ఇసుక నిలువలు ఉన్నాయో ఈ కౌంటింగ్‌ 
ద్వారా తెలుస్తుందని ఇంజనీరింగ్‌ అధికారులు చెబుతున్నారు.
బ్యారేజీ దిగువన నీటి ప్రవాహాన్ని తట్టు కునే విధంగా సిసి బ్లా క్లో  
పనులు జరుగుతున్నాయి.బ్యారేజీ పిల్లర్ల దిగువన ఉన్న స్ట్రీమ్‌ 
వాల్‌ కొట్టు కుపోకుండా ఉండేందుకు డ్రిల్లింగ్‌ చేసి కాపర్‌ 
షీట్లను భూమిలోకి పంపుతున్నారు.సీట్ల వెనుక భాగంలో సీసీ 
పనులను చేస్తున్నారు.ఉబికి వస్తున్న నీటిని భారీ యంత్రాల 
సహాయంతో తోడేస్తున్నారు.మొత్తానికి అయితే ఈ వర్షా -
కాలం సీజన్‌ మొదలు కాకముందే పనులను త్వరితగతిన 
పూర్తి చేయాలని ఎన్‌ డి ఎస్‌ ఏ అధికారులు ఇంజనీరింగ్‌ 
అధికారులకు, నిర్మాణ సంస్థ ఎల్‌ అండ్‌ టి అధికారులకు  
సూచించారు.

మేడిగడ్డ లక్ష్మీ బ్యారేజిని
పరిశీలించిన అధికారులు

గ్రామాల వారిగా రైతుల రుణమాఫీ జాబితా
మొదటిపేజీ తరువాయి..రైతులకు పంపిణీ చేసిన రుణా లు, 
బంగారంపై తీసుకున్న పంట రుణాలను మాఫీ చేస్తారు. పీఎం 
కిసాన్‌ నిబంధనల ప్రకారం అర్హతలను రుణమాఫీకి అమలు 
చేస్తారా లేదా అన్న దానిపై ఇంకా స్పష్టత రాలేదు. కొన్ని నిబం-
ధనలను మాత్రం తీసుకుంటారని, పూర్తిగా దాన్నే రుణమాఫీ 
పథకానికి వర్తింపజేయరని అంటున్నారు. 
మార్గదర్శకాల్లో  చేర్చాల్సిన అంశాల్లో  ముఖ్యాంశాలు

 రైతులకు రుణమాఫీ అందజేయడానికి అర్హు లైన లబ్ధి దారుల 
డేటా సేకరణ, ప్రాసెసింగ్‌కు పోర్టల్‌ను అభివృద్ధి చేయాలి.

  పంట రుణ బకాయిలున్న రైతుల జాబితాను సిద్ధం చేసి 
వాటిని బ్యాంక్‌ బ్రాంచ్‌ మేనేజర్‌ వాటిని చెక్‌ చేయాలి. రెండు 
లక్షల వరకు పరిమితమైన రైతుల తుది జాబితాను బ్యాంక్‌ 
బ్రాంచీలో సిద్ధం చేయాలి. అందుకు సంబంధించిన ఒక 
కాపీని జిల్లా  కలెక్టర్‌కు పంపాలి.

  అర్బన్, మెట్రోపాలిటన్‌ బ్యాంకులు, బ్యాంకు శాఖల పంట 
రుణాలు పొందిన బంగారు రుణాలు మాఫీ చేయరు. 
అయితే ఆయా బ్యాంకులు గ్రామీణ బ్రాంచీలు ఉంటే 
అక్కడ తీసుకున్న బంగారు రుణాలు మాఫీ చేస్తారు.  

  కొంతమంది రైతులు ఒకే బ్యాంకుకు చెందిన ఒకటి 
కంటే ఎక్కువ బ్యాంకు శాఖల నుంచి పంట రుణాలు 
తీసుకొని ఉండవచ్చు. అందువల్ల నకిలీ లేదా మల్టీపుల్‌ 
ఫైనాన్సింగ్‌ను తొలగిస్తారు. అందుకు జాయింట్‌ మండల 
స్థా యి బ్యాంకర్ల కమిటీ ద్వారా మండల స్థా యిలో బ్యాంకర్ల 
సమావేశం ఏర్పాటు చేస్తారు. రుణమాఫీకి అర్హు లైన వారం -
దరికీ వ్యవసాయ భూములున్నాయో లేదో ధ్రువీకరిస్తారు. 

  ఒక రైతు కుటుంబానికి వివిధ బ్యాంకు ఖాతాలు ఉన్నా, 
పంటరుణం మొత్తం రూ. 2 లక్షల కంటే ఎక్కువ ఉంటే, 
అర్హత ఉన్న మాఫీ మొత్తం కుటుంబ సభ్యుల మధ్య 
దామాషా ప్రకారం విభజిస్తారు.

  తహసీల్దా ర్, ఎంఏఓ, ఎంపీడీఓలతో కూడిన మండల 
స్థా యి అధికారుల బృందం సంబంధిత గ్రామానికి చెందిన 
ఏఈఓ, వీఆర్వో, పంచాయతీ కార్యదర్శులు రైతు వివ రాలు 
సేకరిస్తారు. ఆయా రైతుల సమగ్ర సమాచారాన్ని ధ్రువీకరి -
స్తారు. సామాజిక తనిఖీ చేస్తారు. గ్రామసభ నిర్వహించడం 
ద్వారా బ్రాంచి మేనేజర్‌ అన్ని అభ్యంతరా లను తీసుకుంటా -
రు. అనంతరం బ్యాంకుల రైతుల తుది జాబితా ప్రకటిస్తారు. 
ఆ జాబితాను కలెక్టర్‌కు పంపిస్తారు. 

  జిల్లా స్థా యి బ్యాంకర్ల సమావేశం ఏర్పాటు చేసి బ్యాంకుల 
వారీగా, రైతుల వారీగా రుణమాఫీకి సంబంధించిన జిల్లా  
వివరాలు నమోదు చేస్తారు. దాన్ని రాష్ట్రస్థా యి బ్యాంకర్ల 
కమిటీ (ఎస్‌ఎల్‌బీసీ)కి పంపిస్తారు. దాన్ని ఐటీ పోర్టల్‌లో 
అప్‌లోడ్‌ చేస్తారు. బ్యాంకుల వారీగా, శాఖల వారీగా, 
గ్రామాల వారీగా రుణమాఫీకి అర్హు లైన రైతుల వివరాలను 
వ్యవసాయశాఖ డైరెక్టర్‌కు పంపిస్తారు. 

  రుణాలు ఇచ్చిన బ్యాంకులే రుణమాఫీకి అర్హు లైన లబ్ధిదా-
రుల అర్హత కచ్చితత్వానికి బాధ్యత వహించాలి. 

  పంట రుణాన్ని మోసపూరితంగా తీసుకున్నట్టు  లేదా 
రుణమాఫీకి అర్హు లు కాదని తేలితే ఆ మొత్తాన్ని తిరిగి 
చెల్లిస్తానని రైతు నుంచి ఒక హామీని వ్యవసాయశాఖ  
తీసుకోవాలి.

వికలాంగుల రిజర్వేషన్‌పై 
తెలంగాణ ప్రభుత్వం గుడ్ న్యూస్
హైదరాబాద్ - ప్రభాత సూర్యుడు వికలాంగుల-
కు తెలంగాణ ప్రభుత్వం శుభవార్త తెలిపింది. 
విద్యా సంస్థల్లో  వికలాంగులకు 5% రిజర్వే షన్ 
కల్పిస్తూ ప్రభుత్వం కీలక నిర్ణయం తీసుకుంది. 
ఈ మేరకు ప్రభుత్వం ఉత్వ ర్వులు జారీ 
చేసింది. రాష్ట్రంలోని అన్ని ప్రభుత్వ ఉన్నత 
విద్యా సంస్థలు, ప్రభుత్వం నుంచి సహాయం 
పొందుతున్న ఇతర ఉన్నత విద్యా సంస్థలు 
బెంచ్‌ మార్క్ వైకల్యం ఉన్న వ్యక్తుల కోసం ఐదు శాతం కంటే తక్కువ సీట్లను 
రిజర్వ్ చేయాలని ప్రభుత్వం ఉత్తర్వులు జారీ చేసింది. బెంచ్‌ మార్క్ వైకల్యం ఉన్న 
వ్యక్తులకు ఉన్నత విద్యా సంస్థల్లో  ప్రవేశానికి ఐదేళ్ల గరిష్ట వయోపరిమితి సడలింపు 
ఇవ్వాలని ఆదేశాలు జారీ చేసింది.

హైదరాబాద్‌ మహా నగరంలో ఇంటి అద్దెలు బాగా పెరిగిపోయాయి. నగరంలోనే 
కాదు, నగర శివార్లలోనూ ఇదే పరిస్థితి. విద్యాసంస్థలు, ఐటీ కంపెనీలు, ఆస్పత్రు -
లు, ప్రైవేట్‌ కంపెనీలకు దగ్గరగా ఉండే ప్రాంతాల్లో  అద్దె ఇళ్లకు డిమాండ్‌ బాగా 
పెరిగింది. ఒక ఏరియాకు ఇది పరిమితం కాలేదు. ప్రతి ప్రాంతంలోనూ ఇదే పరి -
స్థితి. దీంతో ఎక్కడ చూసినా అద్దె ఇంటికి డిమాండ్‌తో పాటు రెంట్లు  విపరీతంగా 
పెరిగాయి. కరోనా సమయంలో ఐటీ ఉద్యోగులకు వర్క్‌ ఫ్రం హోం ఉండడంతో 
చాలామంది సొంత ఉళ్ళకు వెళ్లిపోయారు. దీంతో నగరంలో చాలావరకు టూలెట్‌ 
బోర్డు లు కనిపించేవి. అయితే ఆ తర్వాత ఉద్యోగులు తిరిగి ఆఫీసులకు హాజరవు-
తున్నారు. దీంతో ఐటీ ఆఫీసులకు దగ్గరగా ఉన్న ప్రాంతాల్లో ని అపార్ట్‌మెంట్లు , 
గేటెడ్‌ కమ్యూనిటీలు, ఇండిపెండెంట్‌ హౌస్‌లు హాట్‌ కేకుల్లా  మారాయి. కరోనా 
తర్వాత ఇంటి అద్దెలు కొన్నిచోట్ల రెట్టింపు అయ్యాయి. గచ్చిబౌలి, కొండాపూర్‌, 
మియాపూర్‌, కూకట్‌పల్లి ప్రాంతాల్లో  ఇంటి అద్దెలు ఆరు నెలల కాలంలో 15 
శాతానికి పైగా పెరిగాయి. బేగంపేట్‌, ప్రకాష్‌ నగర్‌, సోమాజిగూడ, పంజాగు -
ట్ట బోయిన్పల్లి, మారేడుపల్లి, అల్వాల్‌ ప్రాంతాల్లో  20 నుండి 25శాతం అద్దె లు 
పెరిగాయి. ఎప్పటికప్పుడు పెరుగుతున్న ఇంటి అద్దెలు సామాన్యుల నడ్డి విరుస్తు -
న్నాయి. జీతాలు తప్ప అన్ని పెరుగుతున్నాయంటూ ఆవేదన వ్యక్తం చేసే సగటు జీవి 
ఈ రెంట్‌ షాక్‌ తట్టు కోలేక శివారు ప్రాంతాలకు వెళితే అక్కడ కూడా అద్దెలు పెంచే -
స్తున్న పరిస్థితి కనిపిస్తోంది. ఓ అధ్యయనం ప్రకారం కొన్ని ప్రాంతాల్లో  ఇంటి రెంట్లు  
గత ఏడాదితో పోలిస్తే ఈ ఏడాది మొదటి మూడు నెలల కాలంలోనే పది నుంచి 
పదిహేను శాతం పైగా పెరిగాయి. గతంలో 10, 15 వేలకు నగరంలో డబుల్‌ బెడ్‌ 
రూమ్‌ ఇల్లు  అద్దెకు లభించేవి కానీ ఇప్పుడు 20 నుంచి 25 వేల పైగా ఖర్చు చేస్తే 
దొరకని పరిస్థితి. నగర శివారు ప్రాంతాల్లో  సింగిల్‌ బెడ్‌ రూం ఇంటి అద్దె ప్రస్తుతం 7 
వేల నుంచి 9 వేల రూపాయల వరకు ఉంది. డబుల్‌ బెడ్‌ రూం అద్దె 11 వేల నుంచి 
15 వేల వరకు ఉంది. మధ్య తరగతి ప్రజలు, చిన్న చిన్న ఉద్యోగాలు చేసుకునేవాళ్లు  
అద్దెలు తక్కువగా ఉన్న ప్రాంతాలకు మారుతున్నారు. శివారు ప్రాంతాలైన బోడు-
ప్పల్‌, పీర్జా దిగూడ, హయత్‌ నగర్‌, ఎల్బీనగర్‌, నిజాంపేట్‌, బండ్లగూడ జాగీర్‌ 
తదితర ప్రాంతాల్లో  అద్దె ఇళ్ళకి డిమాండ్‌ పెరిగింది.శివారు ప్రాంతాల నుంచి ఐటీ 
ఆఫీసులకు వెళ్లడం కష్టమని భావించిన కొందరు సాఫ్ట్‌ వేర్‌ ఉద్యోగులు విదేశాల్లో  
మాదిరిగా డబుల్‌ , ట్రిపుల్‌ బెడ్‌ రూమ్‌ ఫ్లా ట్లను పంచుకుంటున్నారు. ఒకే ఇంట్లో  
రెండు, మూడు కుటుంబాలతో ఉండేందుకు ఆసక్తి చూపుతున్నారు. మరికొందరు 
పేయింగ్‌ గెస్ట్‌లుగా ఉంటూ అద్దె భారాన్ని తప్పించుకుంటున్నారు. అద్దె ఇళ్లకు 
డిమాండ్‌ పెరగడంతో యజమానులు ఏటా అద్దెలు పెంచుతున్నారు. భవిష్యత్తు -
లో ఔటర్‌ రింగ్‌ వెలుపల కూడా అద్దెకు ఇళ్లు  దొరకడం కష్టంగా మారే అవకాశం 
ఉందని రియల్‌ ఎస్టేట్‌ నిపుణులు అంచనా వేస్తున్నారు.

న్యూఢిల్లీ -  ప్రభాత సూర్యుడు 

సార్వత్రిక ఎన్నికల ఫలితాలు వచ్చిన తర్వాత జాతీయ రాజ-
కీయాలు వేగంగా మారుతున్నాయి. బీజేపీకి క్లీన్‌ మెజారిటీ 
రాకపోవడం, ప్రభుత్వ ఏర్పాటులో మిత్ర పక్షాలపై ఆధార 
పడటంతో అడుగడుగునా ప్రధాని మోదీకి సవాళ్ల ఎదుర -
వుతున్నాయి. గతంలో మోదీని గ్లో బల్‌ లీడర్‌గా ప్రమోట్‌ 
చేసిన ఆర్‌ఎస్‌ఎస్‌, బీజేపీ నేతలే ఆయనకు ఇప్పుడు ఇబ్బం -
దికరంగా మారుతున్నారన్న వార్తలు పెరుగుతున్నాయి. 
గతంలో ఏకపక్ష నిర్ణయాలు తీసుకున్న మోదీ, అమిత్‌ షా 
ఎన్డీఏ 3.0లో అలాంటి పరిస్థితి లేదు. ప్రభుత్వ నిర్ణయాలే 
కాదు.. పార్టీలో కూడా ప్రధాని మాట ఏకపక్షంగా జరిగే 
అవకాశం లేదు.ప్రస్తుతం బీజేపీ జాతీయ అధ్యక్షుడిగా ఉన్న 
జేపీ నడ్డా నే మోడీ తన కేంద్రమంత్రి వర్గంలోకి తీసుకున్నా -
రు. దీంతో.. బీజేపీ కొత్త సారధిని ఎన్నుకునే పనిలో పడిరది. 
ఈ విషయంలోనే మోదీ, ఆర్‌ఎస్‌ఎస్‌ మధ్య కోల్డ్‌  వార్‌ నడు -
స్తోందనే ప్రచారం ఢల్లీి వర్గాల్లో   నడుస్తోంది. మోదీ ఏకపక్ష 
నిర్ణయాలకు చెక్‌ పెట్టేలా, వ్యక్తుల కంటే పార్టీ ముఖ్యం 
అనే సంకేతాలను పంపేందుకు రాజ్‌నాథ్‌ సింగ్‌ లేదా శి -
వరాజ్‌సింగ్‌ చౌహాన్‌ పేరును ఆర్‌ఎస్‌ఎస్‌ పరిశీలిస్తోంది. 
కానీ, మోదీ మాత్రం సునీల్‌ బన్సాలీ లేదా మహరాష్ట్రకు 
చెందిన వినోద్‌ తావ్డేకు అధ్యక్ష బాధ్యతలు అప్పగించాల-
ని చూస్తున్నారు.ప్రభుత్వం, పార్టీలో ఏక పక్ష నిర్ణయాలు 
ఉండకుండా చేయాలంటే మోదీ కంటే సీనియర్లు  అయిన 

రాజ్‌నాథ్‌ సింగ్‌ లేదా శివరాజ్‌సింగ్‌ చౌహాన్‌ ను అధ్యక్షు -
నిగా నియమించాలని ఆర్‌ఎస్‌ఎస్‌ పట్టు బడుతోంది. అవ -
సరమైతే వీరిద్దరూ మోదీ నిర్ణయాలను వ్యతిరేకించేంత 
బలం ఉన్న నాయకులు. పార్టీలో స్వేచ్చగా నిర్ణయాలు 
తీసుకుంటారని ఆర్‌ఎస్‌ఎస్‌ ఆలోచన. అయితే, మోదీ, 
అమిత్‌ షా మాత్రం వీళ్లద్దరికి పార్టీ బాధ్యతలు ఇవ్వకూడ -
దని ఆలోచిస్తున్నారు. మోదీకి శివరాజ్‌ సింగ్‌ చౌహాన్‌ పోటీ 
అవుతారనే మొన్నటి ఎన్నికల్లో  మధ్యప్రదేశ్‌లో బీజేపీ భారీ 

మెజార్టీతో గెలిచినా..ఆయనకు సీఎం పగ్గా లు ఇవ్వకుండా 
కొత్తవారిని తీసుకొచ్చారు. ఇక రాజ్‌నాథ్‌ సింగ్‌ గత పదేళ్లు -
గా కేంద్ర కేబినెట్‌లో ఉన్నప్పటికీ.. మోదీ, అమిత్‌ షా కంటే 
తక్కువ పోర్టు  పోలియో ఉన్న శాఖలను ఇస్తున్నారు. ఇలా 
వీరిద్దరినీ మోదీ తొక్కి పెట్టే ప్రయత్నం చేస్తున్నారు. కానీ, 
మొన్నటి ఎన్నికల్లో  బీజేపీ గ్రాఫ్‌ ఘోరంగా పడిపోవడంతో 
ఆర్‌ఎస్‌ఎస్‌ రూపంలో మోదీకి ఎదురుగాలి కనిపిస్తోంది. 
జాతీయ అధ్యక్షుని విషయంలోనే కాకుండా తెలంగాణ 

పార్టీ బాధ్యతల విషయంలోనూ, మంత్రివర్గం ఏర్పాటు -
లో కూడా ఆర్‌ఎస్‌ఎస్‌ దే పైచేయి కనిపిస్తోంది.నిజానికి 
తెలంగాణ నుంచి ఈటల రాజేందర్‌ను కేంద్ర కేబినెట్‌ లో 
తీసుకుంటారని అంతా భావించారు. అలా అనుకోవడాని -
కి కూడా కారణం లేకపోలేదు. అసెంబ్లీ ఎన్నికల ముందు 
ఈటల రాజేందర్‌ ఒత్తిడితో బండి సంజయ్‌ ను పార్టీ బా-
ధ్యతల నుంచి తప్పించారు. కాబట్టి.. కేంద్ర పెద్దల దగ్గర 
ఈటలకు పలకుబడి ఉందని.. అందుకే ఆయన్ని కేంద్ర కే -
బినెట్‌లోకి తీసుకుంటారని చాలా మంది అనుకున్నారు. 
కానీ, ఎన్నికల ఫలితాలు అంచనాలను అందుకోలేకపో -
వడంతో.. ఆర్‌ఎస్‌ఎస్‌ బ్యాక్‌ గ్రౌండ్‌ ను బండి సంజయ్‌కు 
మంత్రి పదవి వరించింది.ఇక.. ఈటల రాజేందర్‌కు పార్టీ 
పగ్గా లు అప్పగిస్తారని నిన్న, మొన్నటి వరకూ జోరుగా 
ప్రచారం జరిగినా.. ఇప్పుడు కౌంటర్‌ కామెంట్స్‌ కూడా వి -
నిపిస్తున్నారు. ఆర్‌ఎస్‌ఎస్‌ మనసులో రామ్‌ చందర్‌ రావు, 
మనోహర్‌ రెడ్డి పేర్లు  వినిపిస్తున్నాయి. 10 రోజుల క్రితం 
కూడా ప్రభుత్వ నిర్ణయాలను వ్యతిరేకిస్తూ ఆర్‌ఎస్‌ఎస్‌ 
చీఫ్‌ మోహన్‌ భగవత్‌ కీలక వ్యాఖ్యలు చేశారు. ప్రతిపక్షం 
అంటే శత్రువు కాదని.. వారికి మాట్లా డే అవకాశం ఇవ్వా-
లని అన్నారు. అంటే మోదీని ఉద్దేశించే ఈ కామెంట్స్‌ 
చేశారని క్లియర్‌ గా అర్థం అవుతోంది. దీంతో.. ప్రధాని 
మోదీకి ఆర్‌ఎస్‌ఎస్‌ అడ్డు పుల్లలు వేస్తుందని స్పష్టం  
అవుతుంది.

మోడీ వర్సెస్‌ సంఘ్

- బిఆర్ఎస్ ఎమ్మెల్యేల చేరికలతో 
సీనియర్ల కినుకు 

- చేరికలే లక్ష్యంగా రేవంత్ దూకుడు
హైదరాబాద్‌ - ప్రభాత సూర్యుడు  తెలంగాణలో 
కాంగ్రెస్‌ పార్టీని బలోపేతం చేయాలనుకుంటున్నా-
రో.. భారత రాష్ట్ర సమితిని  బలహీనం  చేయాలను-
కుంటున్నారో.. కానీ పీసీసీ చీఫ్‌ కమ్‌ సీఎం రేవంత్‌ 
రెడ్డి చాలా దూకుడుగా వెళ్తున్నారు. కాంగ్రెస్‌ లో 
బీఆర్‌ఎస్‌ ఎమ్మెల్యేలను చేర్చుకునేందుకు సైలెంట్‌ 
ఆపరేషన్స్‌ నిర్వహిస్తున్నారు. కేసీఆర్‌కు అత్యంత 
సన్నిహితులుగా పేరు పడిన పోచారం శ్రీనివాస్‌ రెడ్డి, 
జగిత్యాల సంజయ్‌ కుమార్‌లకు మూడో కంటికి 
తెలియకుండా కండువా కప్పేశారు. వారు పార్టీలో 
చేరిన తర్వాతే విషయం బయటకు తెలిసింది. ఇది 
బీఆర్‌ఎస్‌ నేతలకే కాదు కాంగ్రెస్‌ నేతలకు కూడా 
షాక్‌గా మారింది. ఇప్పటి వరకూ తాము ఎవరిపై 
పోరాడామో వారిని తీసుకొచ్చి రాత్రికి రాత్రి కాంగ్రెస్‌ 
పార్టీ నేతలుగా మార్చేస్తే.. తామేం చేయాలని ఆయా 
నియోజకవర్గా ల క్యాడర్లు  మథనపడుతున్నారు. పదే-
ళ్లు గా జగిత్యాల ఎమ్మెల్యే సంజయ్‌ పై పోరాడానని 
తనకు తెలియకుండా ఆయనను పార్టీలో చేర్చుకో -
వడం ఏమిటని తాటిపర్తి జీవన్‌ రెడ్డి  ఫీలయ్యారు. 
నిజానికి ఆయన లాంటి సీనియర్‌ ఉన్న నియోజక-
వర్గంలో ఎవరినైనా చేర్చుకునేటప్పుడు రాష్ట్ర పార్టీ 
నాయకత్వం ముందుగా ఆయనకు సమాచారం 
ఇవ్వాలి.  కానీ ఆయనకు కనీస సమాచారం 
లేకుండా.. విూడియాలో వచ్చిన తర్వాతే ఆయన 
తెలుసుకోవాల్సి వచ్చింది. సహజంగానే ఇది 

ఆయనను అవమానించినట్లు  అవుతుంది. అందుకే 
బహిరంగంగా అసంతృప్తిని తెలిపారు. ఇక తనకు 
రాజకీయం వద్దని వ్యవసాయం చేసుకుంటానని చె-
బుతున్నారు. నిజానికి జీవన్‌ రెడ్డి రేవంత్‌ రెడ్డికి మద్ద -
తుదారు.  పీసీసీ చీఫ్‌ ఎంపిక సమయంలో  సీనియర్ల 
అభిప్రాయాలను తెలుసుకోవడానికి వచ్చిన కాంగ్రెస్‌ 
హైకమాండ్‌ ప్రతినిధి  బృందానికి చాలా మంది  
రేవంత్‌ పై భిన్నాభిప్రాయాలు వ్యక్తం చేసినా జీవన్‌ 
రెడ్డి మత్రం మద్దతుగా మాట్లా డారు. రేవంత్‌ కు పీసీసీ 
చీఫ్‌ ఇస్తే పార్టీ బలపడుతుందని చెప్పారు. తన సీని-
యార్టీని గుర్తించి ఓడిపోయినప్పటికీ ఎమ్మెల్సీగా ఉన్న 
తనకు మంత్రి పదవి ఇస్తారని ఆయన అనుకున్నారు. 
ఎంపీగా పోటీ చేయమన్నా చేశారు. అయితే ఇప్పుడు 
హటాత్తుగా తన నియోజకవర్గంలోనే తనకు ఎర్త్‌ 
పెట్టడంతో ఆయన అవమానానికి గురయ్యానని ఫీ-
లవుతున్నారు. ఈ ఒక్క చేరికల విషయంలోనే కాదు.. 
బీఆర్‌ఎస్‌ నుంచి కాంగ్రెస్‌లో చేరే ప్రతి ఒక్క ఎమ్మెల్యే 
నియోజకవర్గంలో ఇదే పరిస్థితి ఉంది. పార్లమెంట్‌ 
ఎన్నికల సమయంలో కూడా పలువురు బీఆర్‌ఎస్‌ 
నేతల్ని చేర్చుకుని టిక్కెట్లు  ఇచ్చారు. వారిలో ఎక్కువ 
మంది పరాజయం పాలయ్యారు. బీఆర్‌ఎస్‌ నుంచి 
కాంగ్రెస్‌ లో చేరేవారంతా.. గత ఎన్నికల్లో  కాంగ్రెస్‌ 
పార్టీని ఓడించే ప్రయత్నం చేసినవారే. ఇప్పుడు వారిని 
చేర్చుకుని కాంగ్రెస్ గెలుపు కోసం పని చేసిన వారిని 
తక్కువ  చేయడం ఎందుకన్న చర్చ కాంగ్రెస్‌ లో 
జరుగుతోంది. అయితే రేవంత్‌ రెడ్డి మాత్రం అవేమి 
పట్టించుకోకుండా  దూకుడుగా ఆపరేషన్‌ ఆకర్ష్‌  
నిర్వహిస్తున్నారు.

వికటిస్తు న్న ఆపరేషన్ ఆకర్ష్

హైదరాబాద్‌ - ప్రభాత సూర్యుడు  
రైతు భరోసా పథకానికి  అనర్హు లను 
ఏరివేసేందుకు ప్రభుత్వం పక్క వ్యూహాలతో 
ముందుకెళుతుంది. ఐటి చెల్లింపుదారులు, 
ప్రభుత్వ ఉద్యోగులు, ప్రజాప్రతినిధులకు, రైతు 
భరోసా అందకుండా చేసేందుకు ప్రభుత్వం 

విధివిధానాలను ఖరారు చేస్తుం ది. ముఖ్యంగా 
బీడు భూములు, రోడ్లు , రియల్‌ ఎస్టేట్‌ 
వెంచర్లు , ఈ పథకానికి వర్తించకూడదని 
భావిస్తుం ది. అందుకు సంబంధించిన సర్వే పది 
రోజుల్లో గా పూర్తికానట్లు  తెలుస్తుం ది ఆగస్టు  
15లోగా ఇవ్వాలని సర్కార్‌ కృషి చేస్తుం ది.

వీరందరికీ రైతు భరోసా కట్‌ ?

బోనాల ఏర్పాట్లపై
మంత్రుల భేటీ
హైదరాబాద్‌ - ప్రభాత సూర్యుడు :ఆషాఢమాస బోనాల ఏర్పాట్ల పై దేవాదాయ ధర్మాదాయశాఖ మంత్రి  కొండా సురేఖ 
గారి ఆధ్వర్యంలో బేగంపేటలోని హరిత ప్లా జాలో  సమావేశం జరిగింది. ఈ  సమావేశానికి మంత్రి పొన్నం ప్రభాకర్‌, 
మేయర్‌ గద్వాల విజయలక్ష్మి, దేవాదాయశాఖ ముఖ్య కార్యదర్శి శైలజ రామయ్యర్‌, కమిషనర్‌ హన్మంత్‌ రావు, 
సంబంధిత శాఖల ఉన్నతాధికారులు, సిబ్బంది, తదితరులు హజరయ్యారు.

నగరంలో బతికేది ఎలా ?

సంపాదాకీయం

హైదరాబాద్‌ - ప్రభాత సూర్యుడు పార్టీ మారుతోన్న ఎమ్మెల్యేలపై అనర్హత వేటు 
కోసం బీఆర్‌ఎస్‌ పార్టీ తన ప్రయత్నాలను ముమ్మరం చేసింది. అందులోభాగంగా 
తాజాగా కాంగ్రెస్‌ పార్టీ కండువా కప్పుకున్న ఎమ్మెల్యేలు పోచారం శ్రీనివాస్‌ రెడ్డి, 
డాక్టర్‌ సంజయ్‌పై అనర్హత వేటు వేయాలని తెలంగాణ స్పీకర్‌కు లేఖ ఇవ్వాలని 
బీఆర్‌ఎస్‌ పార్టీ నిర్ణయించింది. అందుకోసం అసెంబ్లీ స్పీకర్‌ గడ్డం ప్రసాద కుమార్‌ 
అపాయింట్‌మెంట్‌ను మాజీ మంత్రి జగదీశ్‌ రెడ్డి కోరారు. అయితే స్పీకర్‌ అందుబా -
టులో లేరని తెలుస్తుంది. ఈ నేపథ్యంలో నేరుగా స్పీకర్‌ నివాసానికి వెళ్లి వీరిపై అన -
ర్హత వేటుకు చర్యలకు ఉపక్రమించాలని బీఆర్‌ఎస్‌ పార్టీ నేతలు నిర్ణయించినట్లు  తె -
లుస్తుంది. గతేడాది చివరలో జరిగిన అసెంబ్లీ ఎన్నికల్లో  తెలంగాణ ఓటరు కాంగ్రెస్‌ 
పార్టీ పట్టం కట్టా డు. దీంతో రేవంత్‌ రెడ్డి ప్రభుత్వం కొలువు తీరింది. అనంతరం 
రేవంత్‌ రెడ్డి చేపట్టి ఆపరేష్‌ ఆకర్ష్‌లో బీఆర్‌ఎస్‌ పార్టీలోని అగ్రనేతలంతా కాంగ్రెస్‌ 
పార్టీలోకి క్యూ కట్టా రు. ఆ క్రమంలో తాజాగా బాన్సువాడ ఎమ్మెల్యే పోచారం శ్రీని -
వాసరెడ్డి, జగిత్యాల ఎమ్మెల్యే డాక్టర్‌ సంజయ్‌లు బీఆర్‌ఎస్‌ పార్టీకి రాజీనామా చేసి.
కాంగ్రెస్‌ పార్టీలో చేరారు. ఈ నేపథ్యంలో వీరిపై అనర్హత వేటు వేయాలని అసెంబ్లీ 
స్పీకర్‌ను బీఆర్‌ఎస్‌ పార్టీ కోరనుంది.

పోచారం, సంజయ్‌పై
అనర్హత వేటుకు ప్రయత్నం

 లేకపోతే చలో రాజ్ భవన్, మహాదీక్ష చేస్తాం  
ఎమ్మెల్సీ బల్మూరి వెంకట్ 
హైదరాబాద్ - ప్రభాత సూర్యుడు నీట్‌ పరీక్షను వెంటనే రద్దు  
చేసి మళ్ళి నిర్వాయించాలని , ఎన్టీయేని   రద్దు  చేయాలని 
కోరుతు యువజన, విద్యార్థి సంఘాల నాయకులు నారా-
యణగూడ చౌరస్తా వద్ద ప్రధాన మంత్రి నరేంద్ర మోదీ దిష్టి-
బొమ్మ దగ్ధం చేసారు. ఈ దిష్టిబొమ్మ దగ్ధం కార్యక్రమంలో 
ఎమ్మెల్సీ, ఎన్‌ఎస్యూఐ రాష్ట్ర అధ్యక్షుడు బల్మూర్‌ వెంకట్‌ 
యువజన సంఘాల నాయకులు పాల్గోన్ నారు. ఎమ్మెల్సీ 
బల్మూర్‌ వెంకట్‌ మాట్లా డుతూ నీట్‌ పరీక్షలో అవకతవకలు 
జరిగాయని రుజువైన కేంద్ర ప్రభుత్వం, ఎన్టీయే పరీక్షలు రద్దు  
చేయకుండ మౌనంగా ఉండడం దుర్మార్గం. గత 15రోజుల 
నుండి నీట్‌ విద్యార్థు ల పక్షాన అన్ని సంఘాల ఆధ్వర్యంలో 

పోరాటం చేస్తున్నాము. కేంద్ర మంత్రిగా ఉన్న కిషన్‌ రెడ్డి కి 
మాట్లా డాల్సిన బాధ్యత ఉంది. తెలంగాణ రాష్ట్రం నుండి కూడా 
60 వేలకు పైగా విద్యార్థు లు నీట్‌ పరీక్ష రాశారు. అప్పోయిం-
ట్మెంట్‌ అడిగిన కిషన్‌ రెడ్డి స్పందించకపోవడం తో ఆయన 
ఇంటిని ముట్టడిరచాము. స్టూ డెంట్‌ మార్చ్‌ నిర్వహించాము, 
సిగ్నిచర్‌ కాంపెయిన్‌ చేశాము, నిన్న ఢిల్లీలో  పార్లమెంట్‌ 
ముట్టడి చేశాము.  ఈ రోజు మోదీ  దిష్టిబొమ్మ దగ్ధం చేశాము. 
ఇప్పటికీ కేంద్ర ప్రభుత్వం స్పందించకపోతే అన్ని విద్యార్థి 
సంఘాల అధ్వర్యంలో ధర్నా చౌక్‌ వద్ద మహా దీక్ష చేస్తాము. 
ఛలో రాజ్‌ భవన్‌ కార్యక్రమాన్ని ఏర్పాటు చేస్తాము. అప్పటికి 
స్పందించకపోతే నీట్‌ కౌన్సిలింగ్‌ రోజు దేశ వ్యాప్తంగా అన్ని 
విద్యార్థి సంఘాల ను ఏకం చేసి భారత్‌ బంద్‌ నిర్వహిస్తామని 
 అన్నారు

నీట్ పరీక్షను, ఎన్ టి ఏ ను

రద్దు  చేయాలి

గురువారం 	      27 జూన్​ 2024

సుల్తా న్‌పూర్‌(యుపి)కేంద్ర హోం మంత్రి అమిత్‌ షాపై అభ్యంతకర వ్యాఖ్యలు చేశా-
రన్న ఆరోపిస్తూ దాఖలు చేసిన పరువునష్టం కేసులో జులై 2వ తేదీన తమ ఎదుట 
వ్యక్తిగతంగా హాజరుకావాలని కాంగ్రెస్‌ అగ్రనేత రాహుల్‌ గాంధీని ఎంపి, ఎమ్మెల్యే 
కోర్టు  బుధవారం ఆదేశించింది. ఈ కేసులో తనను కూడా ప్రతివాదిగా చేర్చుకోవా -
లంటూ రాంప్రతాప్‌ అనే వ్యక్తి చేసిన అభ్యర్థనను పిటిషనర్‌ తరఫు న్యాయవాది 
సంతోష్‌ కుమార్‌ పాండే వ్యతిరేకించారు. రాంప్రతాప్‌ అనే వ్యక్తి బాధితుడిని కాని 
ఈ కేసుతో సంబంధం ఉన్న వ్యక్తి కాని కాదని పాండే వాదించారు. అయితే పాండే 
వాదనను రాహుల్‌ గాంధీ తరఫు న్యాయవాది కాశీ ప్రసాద్‌ శుక్లా  తోసిపుచ్చారు. 
అయితే ఇరువురి వాదనలు విన్న న్యాయస్థా నం రాం ప్రతాప్‌ అభ్యర్థనను కొట్టివేస్తూ 
జులై 2న తుదపరి విచారణ రోజున రాహుల్‌ గాంధీ వ్యక్తిగతంగా కోర్టు కు హాజరు-
కావాలని ఆదేశించింది. అమిత్‌ షాపై అభ్యంతరకర వ్యాఖ్యలు చేశారని ఆరోపి -
స్తూ 2018లో రాహుల్‌ గాంధీపై పరువునష్టం కేసు దాఖలైంది. బిజెపి నాయకుడు 
విజయ్‌ మిశ్రా ఈ కేసు దాఖలు చేశారు.

రాహుల్‌ గాంధీ వ్యక్తిగతంగా 
కోర్టు కు హాజరుకావాలి

PRINTED, PUBLISHED & OWNED BY CHERUKU UPENDAR, PRINTED AT AKSHAYA PRINTERS, H.NO.7-83/2, HANUMAN NAGAR COLONY, KUNTLOOR (V), ABDULLAPURMET (M), HAYATH NAGAR-501 505, RANGAREDDY DIST/
HYDERABAD CITY, TELANGANA. EDITOR: CHERUKU UPENDAR, PUBLICATIONS AT HAMSA PUBLICATIONS, H.NO.7-83/2, HANUMAN NAGAR COLONY, KUNTLOOR (V), ABDULLAPURMET (M), HAYATH NAGAR-501 505, RANGAREDDY 

DIST/HYDERABAD CITY, TELANGANA. EMAIL: PRABHATHASURYUDUEDITOR@GMAIL.COM, RNI: TELTEL12215


